
Mensahe 11

Naghulagway si Boaz ug si Ruth ni Cristo ug sa Iglesia

Basahong Kasulatan: Ruth 1:16-17; 2:1-3, 13-16; 3:9, 12, 15; 4:1-17, 21-22

I. Sa sinugdan ug sa kataposang bahin sa kasaysayan sa Israel sugod sa Josue 
hangtod sa Ruth dunay duha ka inila kaayong tawo nga naghulagway ni 
Cristo; kining mga tawhana mao si Josue ug si Boaz, nga nagtimaan sa 
duha ka aspeto sa usa ka tawo—Jos. 1:1; Ruth 4:21-22:

A. Sa sinugdan naghulagway si Josue ni Cristo sa pagdala sa piniling katawhan 
sa Dios ngadto sa mga panalanging gitudlo sa Dios; ingon sa gihulagwayan ni 
Josue, gidala ta ni Cristo sa maayong yuta, gipanag-iya ang yuta alang nato, 
ug gipahat ang yuta kanato isip atong panulundon nga atong mapahimuslan; 
nabatonan ni Cristo ang maayong yuta alang nato, ug sa kapulihay, Siya ang 
maayong yuta nga mapahimuslan nato. 

B. Sa kataposan naghulagway si Boaz ni Cristo nga atong Bana aron matagbaw ta.

II. Sa basahon sa Ruth, naghulagway si Boaz ni Cristo ning mga aspetoha:

A. Isip tawo, nga dato ug manggihatagon (2:1, 14-16; 3:15), naghulagway si Boaz 
ni Cristo, nga ang diosnong kadato dili matugkad ug nangatiman sa katawhan 
sa Dios nga naa sa kawalad-on pinaagi sa madagayaong sangkap Niya (Efe. 3:8; 
Luc. 10:33-35; Fil. 1:19).

B. Isip kabanay (Ruth 2:3; 3:9, 12) nga nitubos sa nawalang katungod sa katiga-
yonan ni Malon ug nangasawa sa balo ni Malon, nga si Ruth, aron magpalugwa 
sa gikinahanglang mga manununod (4:9-10, 13), naghulagway si Boaz ni Cristo, 
nga nagtubos sa iglesia ug naghimo niini nga Iyang kapikas aron motubo Siya 
(Efe. 5:23-32; Juan 3:29-30).

C. Matod pa sa basahon sa Ruth, gitubos ni Boaz si Ruth ug ang iyang katungod 
sa pagkapanganay; busa, nahimo siyang inilang ginikanan ni Cristo—4:1-17, 
21-22; Mat. 1:5-6:
1. Isip igsoon ug Boaz, magtagad gyod ka sa katungod sa pagkapanganay sa 

uban ni Cristo, dili lang sa kaugalingon nimong katungod sa pagkapanganay; 
sa ato pa, dili ang kaugalingon ra nimong pagpahimulos ni Cristo ang imong 
tagdon kondili ang pagpahimulos sab sa uban Kaniya—Efe. 3:2; 1 Ped. 4:10-
11; Mat. 24:45-47.

2. Pananglit dunay hinigugmang mga igsoon diha sa iglesiahanong kinabuhi 
nga nasama ni Ruth, nawad-an sa pagpahimulos sa ilang katungod sa pag-
kapanganay, sa pagpahimulos nila ni Cristo; nagkinahanglan tag pipila ka 
Boaz diha sa iglesiahanong kinabuhi nga modalag balik ning hinigugmang 
mga balaan sa pagpahimulos kang Cristo.

3. Gisultian ta sa basahon sa Ruth nga dunay usa pa ka kabanay nga mas duol 
pa man ngani ni Ruth kay ni Boaz, apan dalo kadtong tawhana; ang kau-
galingon ra niyang katungod ang gitagad niya:
a. Duna gyod untay mga igsoon nga mangatiman sa mga kabos nga sama 

ni “Ruth” diha sa iglesiahanong kinabuhi, apan dalo man sila sa espiritu-
hanong pagpahimulos kang Cristo—Ezeq. 34:2-23.

b. Ang igsoong tinuod nga Boaz ug dato sa pagpahimulos kang Cristo 
mobayad gyod sa bili sa pagdala nianang mga balaana sa hingpit nga 
pagpahimulos kang Cristo; sa pagpangatiman niya sa uban sa ingon niini, 
labi pa gyod siyang makapahimulos ni Cristo, ang kinadak-ang pagpa-



himulos ni Cristo; adlaw-adlaw magtagad gyod ta nga makapahimulos 
ang uban ni Cristo—Prov. 11:25; Buh. 20:35; 1 Ped. 5:1-4.

D. Kadtong nasama ni Boaz mga haligi diha sa iglesiahanong kinabuhi (ginganlag 
“Boaz” ang usa sa mga haligi sa templo—1 Hari 7:21); sa Kasulatan ang haligi 
timaan, panghimatuod, sa pagtukod sa Dios pinaagi sa pagkatransporma sa 
pagbatasan sa kinabuhi sa Lawas—Gen. 28:22; 1 Hari 7:15-22; Gal. 2:9; 1 Tim. 
3:15; Bug. 3:12; Rom. 12:2; Efe. 4:11-12:
1. Makanunayong gihukman (tumbaga) sa Dios ang mga haligi sa iglesia-

hanong kinabuhi, nakaamgo nga mga tawo sila sa unod, balewala ug angay 
rang mamatay ug ilubong—Sal. 51:5; Exo. 4:1-9; Rom. 7:18; Mat. 3:16-17:
a. Hukman gyod nato ang atong kaugalingon nga balewala ug angayan ra 

nga ilansang sa krus; bisan unsa pa ta, ingon ta niana tungod sa grasya 
sa Dios, ug dili kita ang nangabudlay kondili ang grasya sa Dios—1 Cor. 
15:10; Gal. 2:20; 1 Ped. 5:5-7.

b. Ang hinungdan sa pagkabahin ug pagkawalay-bunga sa mga magtutuo 
kana mang walay tumbaga, walay paghukom sa Dios; naa hinuoy garbo, 
pagpangandak-sa-kaugalingon, pagpanalipod-sa-kaugalingon, pagmatarong- 
sa-kaugalingon, pag-apbrobar-sa-kaugalingon, pagpangulipas-sa-kaugali-
ngon, kaugalingong-pagkamatarong, pagpanghukom sa uban, ug pagbalaod 
sa uban imbis mangatiman ug mangita nila—Mat. 16:24; Luc. 9:54-55.  

c. Kon mahigugma ta sa Ginoo ug mosinati Niya isip tawong tumbaga (Ezeq. 
40:3), mahimo Siyang talagsaong gugma, walay kinutobang pailob, dili hi-
tupngang pagkamatinumanon, bug-os nga pagpaubos, kinalabwang pag-
kaputli, kinalabwang pagkabalaan ug pagkamatarong, ug pagkamasana-
gon ug katul-id nato—Fil. 4:5-8.

2. Sa mga uloulo sa mga haligi sa templo, dunay mga “linala sa binuhat nga 
kinuroskuros [sama sa palapa] ug mga lukong sa buhat nga tinalikala”; nag-
timaan kini sa kuti ug nagkasagol nga sitwasyon nga diha niini nagkinabuhi 
ug nangako ang mga haligi sa tinukod sa Dios—1 Hari 7:17; 2 Cor. 1:12; 4:7-8.

3. Sa tumoy sa mga uloulo naay mga lirio ug mga granada—1 Hari 7:18-20:
a. Nagtimaan ang mga lirio sa kinabuhi sa pagtuo diha sa Dios, sa kinabu-

hing nabuhi pinaagi sa pagkamao sa Dios kanato, ug dili sa atong pag-
kamao; nagpasabot ang tumbaga og “dili ako,” ug nagpasabot ang lirio og 
“kondili si Cristo”—A. A. 2:1-2; Mat. 6:28, 30; 2 Cor. 5:4; Gal. 2:20.

b. Ang mga granada sa mga lukong sa mga uloulo nagtimaan sa kahupnganan, 
sa kadagaya ug katahom, ug sa pagpadayag sa kadato ni Cristo nga 
kinabuhi—Fil. 1:19-21; Efe 1:22-23; 3:19.

c. Pinaagi sa pagkuroskuros sa buhat nga linala ug sa paglimiti sa buhat 
nga tinalikala, makakinabuhi ta sa putli, yanong kinabuhi nga nagsalig 
sa Dios aron magpadayag sa kadato sa diosnong kinabuhi ni Cristo alang 
sa pagtukod sa Dios diha sa kinabuhi.

III. Ning masanagon ug nangalimyong sugilanon, naghulagway si Ruth sa igle-
sia ning mga paagiha:

A. Si Ruth, nga babaye diha ni Adam sa kabuhatan sa Dios ug Moabihanon (maka-
sasala) diha sa pagkahulog sa tawo, ug sa ingon niana nahimong daang tawo nga 
naa ning duha ka aspeto, naghulagway sa iglesia, sa wala pa siya maluwas, nga 
mga tawo sa kabuhatan sa Dios ug mga makasasala sa pagkahulog sa tawo nga 
“daang tawo nato”—Rom. 6:6.

B. Si Ruth, nga balo sa namatayng bana, nga gitubos ni Boaz, nga nagbayad sa 
utang sa iyang bana nga namatay aron mapahiuli ang nawalang katungod sa 



katigayonan sa bana nga namatay (Ruth 4:9-10), naghulagway sa iglesia nga 
ang iyang daang tawo mao ang bana niya nga gilansang sa krus (Rom. 7:4; 6:6), 
nga gitubos ni Cristo, nga nagwala sa sala sa iyang daang tawo (Juan 1:29) aron 
mapahiuli ang nawalang katungod sa nahulog nga natural nga tawo niya nga 
gilalang sa Dios (Gen. 1:26; Isa. 54:5).

C. Si Ruth, sa natubos na ni Boaz ug nahimong bag-ong asawa niya (Ruth 4:13), nag-
hulagway sa iglesia, nga sa naluwas na pinaagi sa pag-anak pag-usab sa natural 
nga tawo sa iglesia (Juan 3:6), nahimong kapikas ni Cristo (v. 29; Rom 7:4).

D. Si Ruth, nga nipili nga mosunod ni Naomi ngadto sa yuta sa Israel (Ruth 1:16-17) 
ug nausa ni Boaz, naghulagway sa Gentil nga mga makasasala nga nadugtong ni 
Cristo (2 Cor. 1:21) aron makaambit sila sa panulundong gisaad sa Dios (Efe. 3:6).

IV. Gihisgotan ni Pablo sa Roma 7:1-6 ang hulagway ni Boaz (naghulagway ni 
Cristo nga bag-ong Bana nato) ug ni Ruth (naghulagway sa iglesia nga ang 
daang tawo niya mao ang iyang bana nga gilansang sa krus):

A. Sa kabuhatan sa Dios ang posisyon sa tawo sa sinugdan posisyon sa asawa; ni-
ingon ang Isaias 54:5 nga ang Dios nga atong Magbubuhat maoy atong Bana; 
isip asawa sa Dios, magsalig gyod ta Niya ug himoon Siyang Ulo nato.

B. Sa pagkahulog sa tawo, nalahi na ang posisyon niya, ang posisyong giangkon sa 
daang tawo (ang pagkamao nato nga gilalang sa Dios apan nahulog tungod sa 
sala); asawa ang tawong gilalang sa Dios, apan nag-independente sa Dios ang 
hulog nga tawo ug nagpaka-ulo isip bana.

C. Kay gilansang na man sa krus uban ni Cristo ang daang tawo nato, nga mao ang 
daang bana (Rom. 6:6), nagawas na ta sa iyang kasugoan (7:2-4) ug nadugtong 
na sa bag-ong Bana, ni Cristo, nga buhi kanunay.

D. Ingon nga mga magtutuo, duha ang atong pagkabutang:
1. Duna tay daang pagkabutang isip hulog nga daang tawo, nga nibiya sa po-

sisyon nato sa sinugdan isip asawa nga nagsalig sa Dios, ug nagpaka-bana 
ug nagpaka-ulo, nga bulag sa Dios.

2. Duna tay bag-ong pagkabutang isip bag-ong tawo nga gipanganak pag-usab, 
nga napahiuli sa hustong posisyon nato sa sinugdan isip tinuod nga asawa sa 
Dios (Isa. 54:5; 1 Cor. 11:2-3), nga nagsalig Niya ug naghimo Niya nga Ulo nato.

E. Wala na ta sa daang pagkabutang nato isip bana, kay gilansang na man ta sa 
krus (Gal. 2:20; Rom. 6:6); duna lang tay bag-ong pagkabutang karon sa hustong 
asawa, nga niini gihimo nato si Cristo nga atong Bana, ug dili na gyod magkina-
buhi pa uyon sa daang tawo (dili na mag-isip sa daang tawo nga atong bana).

F. Sa Roma 7:4 gitapo ni Pablo ang lubong ug ang kasal; sa usa ka bahin, gilubong 
na ta; sa laing bahin, naminyo ta; namatay ta segun sa daang pagkabutang nato 
aron maminyo ta sa lain segun sa bag-ong pagkabutang nato; segun sa bag-ong 
pagkabutang nato, naminyo ta Niya nga gibanhaw gikan sa mga minatay, aron 
makapamunga ta ngadto sa Dios. 

G. Gilansang na sa krus uban ni Cristo ang daang tawo nato, ang daang bana nato, 
“aron makaipon [ta sa] lain, ngadto Niya nga nabanhaw gikan sa mga minatay, 
aron makapamunga ta ngadto sa Dios” (v. 4); nagpakita kining pagkadugtonga 
nga sa bag-ong pagkabutang nato isip asawa, organico tang nausa sa persona, 
ngalan, kinabuhi, ug pagkaanaa ni Cristo sa Iyang pagkabanhaw.

H. Isip bag-ong tawo nga gipanganak pag-usab ug asawa ni Cristo, may kalabotan 
na sa Dios ang tanang pagkamao ug gibuhat nato karon, ug gipalugwa nato ang 
Dios ingon nga bunga, ang inawas, sa atong kinabuhi; sukwahi kini sa bunga 
nga gihimugso ngadto sa kamatayon (v. 5), nga gipahimugso nato kanhi isip 
daang tawo, daang bana.

I. Nadugtong na ta karon sa nabanhawng Cristo nga Espiritung taghatag-og-kina-
buhi nga naa sa atong espiritu; kini ang pagkadugtong sa “Espiritu…sa atong 
espiritu” (8:16) ingon nga “usa ka Espiritu” (1 Cor. 6:17): 
1. Iliso ug ipatumong gyod nato ang tibuok natong pagkatawo ning nadugtong 

nga espiritu—Rom. 8:6.
2. Magkinabuhi ug maggawi sab gyod ta uyon ning nadugtong nga espiritu—v. 4.
3. Kon magkinabuhi ta ning nadugtong nga espiritu sa ingon niana, makinabuhi 

nato ang Lawas ni Cristo aron mahimong hiniusang pagpadayag ni Cristo 
para mahimaya ang Tulo-usang Dios—Efe. 1:23; 3:21; 1 Cor. 10:31; 1 Ped. 
4:11; Bug. 21:10-11.




